
بەمەبەستی باشتر بوونی ئاستی یانەكەی لەیارییەكانی خولی بژاردەی یانەكانی عێراقی، 
دەستەی كارگێڕی یانەی زاخۆ بەفەرمی محەمەد قوەیەزی ڕاهێنەری سوری بەڕاهێنەری 
دەست  پێشوو  هەفتەی  لەچەند  زاخۆ  یانەی  ئەوەی  دوای  كرد.  دەستنیشان  یانەكەی 
لەكاركێشانەوەی نازم شاكری ڕاهێنەری یانەكەی پەسندكرد و دەستەی كارگێڕی یانەكەش 
لەهەوڵی ئەوەبوون كەسێكی بەتوانا بكەنە ڕاهێنەری یانەی زاخۆ لەیارییەكانی داهاتوو. لەم 
بارەشەوە یانەكە پێوەندی بە ئەیوب ئۆدیشۆی ڕاهێنەری پێشووی یانەی هەولێر كرد، بەڵام 
بەهۆی چەند هۆكارێك نەگەشیتنە ڕێكەوتن. لەدوایین پێشهاتیشدا یانەی زاخۆ بەفەرمی 
عەبدولوەهاب  گرێبەستەكەش  لەبارەی  مۆركرد.  قوەیەز  محەمەد  لەگەڵ  گرێبەستی 
محەمەد بارزانی سەرۆكی دەستەی كارگێڕی یانەی زاخۆ بۆفایلی وەرزشی 
گوڵان گوتی »ئێمە بۆئەوەی ئاستی یانەكەمان بەرەوپێش ببیەن، پێوەندیمان 
كرد بەچەند ڕاهێنەرێكی بەتوانا بۆئەوەی مشەقی یانەكەمان لەئەستۆ 
سوری  قوەیەزی  محەمەد  لەگەڵ  توانیمان  دواجار  بەڵام  بگرن، 
زاخۆ  یانەی  مەشقی  سەرپەرشتی  بۆئەوەی  ڕێكەوتن  بگەینە 
بكات لەخولی عێراقی. گوتیشی گرێبەستی ناوبراو لەگەڵ 
ئێمە  دۆلار، گوتیشی  بەبڕی 90هەزار  وەرزە  یەك  بۆ  ئێمە 
لەماوەی داهاتوو دەمانەوێ ئاستی یانەی زاخۆ بەرز بێتەوە 
بژاردەی  خولی  ململانێیەكانی  خانەی  نێو  بگەڕێتەوە 
عێراقی، گوتیشی هیچ كێشەو گرفتێكمان نییە لەیانەكە 
ئەو  لەمۆركردنی  سەركەوتووبین  ئەوەشین  بەهیوای 

گرێبەستە.

یانەی زاخۆ محەمەد قوەیەز دەكاتە ڕاهێنەری یانەكەی

بەمەبەستی خزمەتكردنی زیاتری ئاستی وەرزش و گرنگیدان بەوەرزشی نێو هۆڵە 
داخراوەكان و بەرزبوونەوەی ئاستی ژێرخانی وەرزشی، لەسەر ئەركی پڕۆژەكانی 
پارێزگاری دهۆك دوو هۆڵی داخراوی وەرزشی نێودەوڵەتی بۆ هەریەك لەیانەكانی 
و  دووجا  مەتر  6هەزار  ڕووبەری  لەسەر  دەكرێت.  دروست  و سەنحاریب  دهۆك 
لەسەر دیزاینی شێوازی توركی كە هەر یاریگایەك جێگای پتر لەشەش هەزار 
دەگاتە  دهۆك  یانەی  هۆڵی  تێچووی  پارەی  بڕی  دەبێتەوە  وەرزشی  هاندەری 
6ملیار دینار، هۆڵی یانەی دهۆك تایبەت دەبێت بۆیارییەكانی تیپی باسكە و 
بالە و تۆپی دەستی و ماوەی پڕۆژەكەش 20مانگ دەخاینێ. هۆڵی یانەی 
سەنحاریبیش كە بەهۆی ئەنجامە باشەكانی كچانی سەنحاریب بۆیان دروست 
تایبەت  دەكرێت بڕی 5ملیار دیناری بۆسەرف دەكرێت لەلایەن كۆمپانیایەكی 
بەدروستكردنی هۆڵی وەرزشی و بەڕێوەبەرایەتی ئاوەدانكردن و نیشتەجێكردنی 
تێدا  وەرزشی  هاندەری  هەزار  نزیكەی  جێگای  و  دەكات  سەرپەرشتی  دهۆك 
دەبێتەوە، ئەو هۆلەش ژمارەیەك یاری لەخۆی دەگرێت و دەبێتە بارەگەیەكیش 
بۆیانەی سەنحاریب، مەبەست لەدروستكردنی ئەم دوو هۆڵەش بەهۆی ئاستی 
لەشاری  سەنحاریبە  و  دهۆك  یانەكانی  باسكەی  لەتیپەكانی  هەریەك  بەرزی 
دهۆك لەهەردوو ئاستی كوڕان و كچان كە پاڵەوانی عێراقن و سەری شارەكەیان 

بەرز كردۆتەوە لەیارییەكانی خولی عێراقی.

دوو هۆڵی داخراوی وەرزشی 
لەدهۆك دروست دەكرێن

لەشاری بەغدا لەهۆڵی هوتێلی قەس������ری سوڵتان بەئامادەبوونی دەستەی 
گش������تی یەكێتی ناوەندی تێنسی س������ەرزەوی عێراقی و لیژنەی ئۆڵۆمپی 
عێراقی ڕێوڕەس������می هەڵبژاردنی دەستەی تازەی یەكێ�تی تێنسی سەر زەوی 
هەڵبژێ������ردرا، لەئەنجامی پرۆس������ەی دەنگدانەكانیش������دا ئەندامە كوردەكانی 
یەكێتیەك������ە توانیان باڵا دەس������تی خۆی������ان لەهەڵبژاردنەكان پێش������انبدەن. بە 
بەدەس������تهێنانی چەند ئەنجامێكی بەرچاو، دوای ئەوەی ئاس������ۆ عادل كوڕە 
كوردی شاری كەركوك توانی بەزۆرینەی دەنگ متمانەی سەرۆكی بوونی 
یەكێتیەكەی بەدەس������تهێنا بە كۆكردنەوەی 54دەنگ و وریا عەبدول قادریش 
لەش������اری هەولێر بەجێگری یەكەمی یەكێتیەكە توانی 53دەنگ بەدەس������ت 
بهێنێ، هەریەك لەهەڤاڵ خورشید بە 52دەنگ و سەعید خەلیل بە50دەنگ 
بوون������ە ئەندامی یەكێتیەكە، كوردەكان لەم هەڵبژاردنە توانیان چوار كورس������ی 
یەكێتیەكە بۆخۆیان بەدەس������ت بهێنن. لەم بارەش������ەوە ئاس������ۆ عادل سەرۆكی 
تازەی یەكێتی تێنس������ی س������ەرزەوی عێراقی بۆفایلی وەرزشی گوڵان گوتی 
»خۆم بەخۆشحاڵ دەزانم كە توانیم متمانەی تەواوی دەنگدەران بەدەستبهێنم 
بەهیوای ئەوەم كاری باش������تر بكەین بۆ بەرەو پێش������بردنی یاری تێنسی سەر 
زەوی لەش������ارەكانی عێراق و بتوانین ژمارەیەك كادیری بەتوانا دروست بكەین 

و بەرنامەیەكی باشتر دابنێن بۆپێشكەوتنی ئەو یارییە.

 كوردێك دەبێتە سەرۆكی یەكێتی
تێنسی سەر زەوی عێراقی

* چۆن بوو هاتیە نێو دنیای یاری شمشێربازی؟
-بەه������ۆی ئەو حەز و خولیایەی كە بۆ ئ������ەم یارییەم هەبوو، هاوكاتیش لەم 
یارییە دەمتوانی ئاس������ت و ئەنجامی بەرچاو بەدەستبهێنم بۆیە بڕیاری ئەوەم 

داوە ببمە یەكێك لەیاریزانەكانی ئەو یارییە جیهانیە.
*  ئاستی ئەم یارییە چۆن دەبینی لەكوردستان؟

-لەئێستادا ئاستی ئەو یارییە باشە، بەڵام وەكو ئەوەش نییە بڵێین لەئاستێكی 
بەرزە، چونكە ئەو یارییە زیاتر یاری ئاس������نینە لەگەڵ ئەوەش������دا یاریزانانی 

یانەكانی كوردستان ڕوو لەم وەرزشە دەكەن لەئاییندە باشتر دەبێت.
* چی بكرێت باش������ە بۆئەوەی ئاس������تی ئەم یارییە بەرەوپێشچوونی باش 

بەخۆیەوە ببینێ؟
-پێویستە قوتابخانەی پێگەیاندنی یاریزانان لەگشت شارەكانی كوردستان و 
عێراق بكرێتەوە، یانەكانیش گرنگی زیاتر بەم یارییە بدەن. لەڕووی ماددییەوە 
پشتگیری یانەكان بكرێت و ئامێری پێشكەوتوو بۆ ئەم یارییە بهێنرێت، باوەڕم 

وایە ئاستی یارییەكە زۆر بەرەو پێش دەچێت.
*  ئەی لەشاری سلێمانی گرنگی بەم یارییە دەدرێت؟

-بێگومان شاری سلێمانی هەمیشە لەپێش������كەوتندایە لەگشت وەرزشەكان 
بەتایبەتی یارییەكەی خۆشمان كە شمشێرە یانەكان لەئێستادا وا 

خەریكن تیپ دروست دەكەن و ململانێ دەكەن.
* ئ������ەو یارییە زیاتر یاری شمش������ێر 
هی������چ كات  بەكارهێنان������ە، 

-بەهیوای ئەوەم گرنگی زیاتر بەم یارییە بدرێ�ت و بتوانم لەپاڵەوانێتی ئاسیا 
و جیهانی������ش ئەنجامی بەرچاو بەخۆم بەدەس������تبهێنم و ناوی خۆم و وڵاتەكەم 

بەرزكەمەوە.
* یانەكەتان چۆن هاوكاریتان دەكات؟

-كەمتەرخەمی������ان نەكردووە ئەوپەڕی توانای خۆیان بۆمان خس������تۆتە گەڕ 
بۆئەوەی ئاس������تمان بەرز بێتەوە، ئێمەش ئەنجاممان هەبووە. یەكێتی ناوەندی 

شمشێربازیش كەمتەرخەمی نەكردووە بەخزمەت كردنمان.
* داواكاری و پێشنیارت بۆلایەنی بەرپرس؟

-بەهی������وای ئەوەم گرنگی زیاتر بەم یارییە جیهانی������ە بدرێ�ت، خولی زیاتر 
بۆكچان بكرێتەوە و ژمارەی كچان زیاتر بكرێت و یانەكان زیاتر پش������تگیری 

لەیاریزانان بكەن.
* ئەگەر شتێكت ماوە لەكۆتایی؟
-س������وپاس بۆئێوە بەهیوای ئەوەم 
ئ������ەم یاریی������ە لەداهاتوو گرنگی 
زیاتری پ������ێ بدرێت و كچانیش 

زیاتر ڕوو لەم یارییە بكەن.

یاری شمش������ێربازی یەكێكە لەو یارییە تاكانەی كە لەس������ەر ئاستی جیهان گرنیگەكی زۆری پێ دەدرێت، لەئێستاشدا لەكوردستان و عێراق گرنگی بەرچاو بەیاری 
شمێش������ربازی دەدرێت بۆئەوەی بتوانرێ پەرە بەم یارییە بدرێت و ئاس������ت و توانای وەكو یارییەكانی تری لێ بێت، لەشاری سلێمانیش لەئێستادا لەئاستی كچان ڕۆڵی 
باش������ی هەیە لەدروس������تكردنی یاریزانان و لەم ناوەشدا باخان عەدنان یەكێكە لەو یاریزانەی كە ئاست و ئەنجامی بەرچاوە لەسەر كوردستان و عێراق ناوبراو لەدایكبووی 
ساڵی 1990ی شاری سلێمانیە و یاریزانی یانەی كلدانە، هاوكات دەرچووی پەیمانگای پەروەردەی وەرزشیە، ئێمەش لەنزیكەوە ئەم دیمانەیەمان لەگەڵی ئەنجامدا.

گرف������ت  تووش������ی 
نەبوویتە یاخود بۆكچان ئەستەم 

نییە؟
-نەخێر هیچ كات تووشی گرفت نەبوویمە و پێشموایە 

بۆكچان یارییەكی ئاسانە و تووشی كێشە نابن هەروەكو یارییەكانی 
ترە.

* جگە لەیاری شمشێربازی هیچ یارییەكی ترت ئەنجام داوە؟
-بەڵی پێش������تر هەریەك لەیارییەكانی تۆپی پێ و تۆپی دەست و باسكە و 

گۆڕەپان و مەیدانم ئەنجامداوە، ئێستاش یاریزانی شمشێر بازیم.
* خانەوادەكەت هیچ كات ڕێگریت لێ ناكەن لەوەرزش كردن؟

-نەخێر، بەڵكو بەپێچەوانەوە زۆر هاوكاریشم دەكەن هیچ كات ڕێگرم نەبوونە 
لەوەرزش كردن، بگرە هاوكارییەكی یەكجار زۆریان كردومە، بەڵام خێزان هەیە 

ڕێگری لەكچەكانیان دەكەن لەوەرزش ئەوەش كارێكی تەندروست نییە.
* كێشەو گرفتی ئەو یارییە زیاتر لەچی ڕەنگ دەداتەوە؟

-نەبوونی هۆڵێكی تایبەت بەم یارییە لەزۆربەی ش������ارەكان ئەوەش كێشەیە 
كەناهێڵێت یاریزان زۆر ڕوو لەم یارییە بكەن. نەبوونی ئامێری پێش������كەوتوو و 

كەمی كەمپی دەرەكی لەدەرەوەی وڵات ئەوانە هەمووی كێشەن لەم یارییە.
* باشترین ئەنجامەكانت وەكو یاریزانێك چین؟

-وەكو یاریزانی هەڵبژاردەی عێراق بەش������داری پاڵەوانێتی وڵاتانی عەرەبیم 
كردووە پلەی س������ێ یەم������م وەكو تاك بەدەس������تهێناوە، وەك������و تیپیش لەگەڵ 
هەڵبژاردەی عێراق ئەنجاممان هەبووە و لەپاڵەوانێتی یانەكانی كوردس������تان و 

عێراق و شاری سلێمانی پلەی یەكەمم بەدەستهێناوە.
* هیواو ئاواتت وەكو كچە یاریزانێك؟

یاریزان و ئەستێرەی ئەرژەنتینی لیۆنیل میسی بەردەوامە لەشكاندنی ژمارە پێوانەییەكان لەگەڵ یانەی بەرشلۆنە، میسی بووە بچووكترین یاریزان 
لەمێژووی یانەكەی هەرێمی كەتالۆنیا كە 200 یاری لەخولی ئیسپانیا بەدرێسی یانەی بەرشلۆنە ئەنجام دەدات كاتێ بەشداری لەیاری نێوان هەردوو 
یانەی بەرشلۆنە و ڤالانسیا كرد و سوپەر هاتریكی تۆمار كرد، یارییەكەش بەئەنجامی )5 – 1( گۆڵ لەبەرژەوەندی بەرشلۆنە كۆتایی هات، ژمارەی 
پێشوو بەناوی یاریزان زاڤی هێرناندیز بوو كە یاری ژمارە 200ی لەتەمەنی 25 ساڵ و 236 ڕۆژ ئەنجامدا لەو كاتەی میسی لەتەمەنی 24 ساڵ و 

240 ڕۆژ یاری ژمارە 200ی ئەنجامدا.
میسی یەكەم یاری خۆی لەگەڵ بەرشلۆنە لەڕێكەوتی 16ی ئەكتۆبەری 2004 لەبەرامبەر یانەی ئیسپانیۆل ئەنجامدا، میسی باشترین یاریزانی جیهان 

لەسێ ساڵی ڕابردوو بووە و پێنجەم یاریزان لەیانەی بەرشلۆنە كە 200 یاریان لەخولی ئیسپانیا ئەنجامداوە لەدوای یاریزانان زاڤی هێرناندیز )401( یاری و 
كارلیس پیۆل )359( یاری و ڤكتۆر ڤالدیز )317( یاری و ئەندرێس ئەنێستا )258( یاری.

لەلایەكی دیكەوە میسی پێویستی بە14 گۆڵی دیكەیە بۆ ئەوەی ببێتە گۆڵكەری مێژوویی یانەی بەرشلۆنە.

میسی بەردەوامە لەژمارە پێوانەییەكانی لەگەڵ یانەی بەرشلۆنە

یاریزان������ی هێڵی بەرگری یانەی بەرش������لۆنە جیرارد پیكی س������ەرجەم ئەو 
هەواڵانەی ڕەتكردەوە كە گوایە ناكۆكی و كێشە لەنێوان ئەو و ڕاهێنەر پیب 
گواردیۆلا هەبێت، پیك������ی لەكۆنگرەیەكی ڕۆژنامەوانی گوتی: ڕاهێنەر 
گواردیۆلا هەلێك������ی پێدام بۆ ئەزموونێكی ت������ازە و جوان لەگەڵ یانەی 
بەرش������لۆنە كە گەورەترین تیپە لەمێژوودا، بۆیە پێویس������تە من سوپاسی 
بكەم ت������ا كۆتایی ژیانم و بەهیچ ش������ێوەیەك گفتوگۆی لەگەڵ ناكەم 
لەبڕیارەكانی، س������ەبارەت بەیارییەكەی بای������ەر لیڤەركوزن ڕاهێنەر بڕیار 

دەدات و ئێمەش پێویستە ڕێزی لێبگرین. 
س������ەبارەت بەتازەكردنەوەی بۆندی گواردیۆلا و پێوەندی نێوانیان، پیكی 
گوتی: دەمەوێ بۆتانی دووپات بكەمەوە كە پێوەندی نێوانمان زۆر بەهێزە 
و هەردەم لەگەڵ یەك قس������ە دەكەین و بی������روڕا ئاڵوگۆڕ دەكەین، دڵنیاتان 
دەكەمەوە كە هیچ كێشەیەك لەنێوانمان نییە، ئێمە زۆر خۆشحاڵین لەگەڵ 
گواردیۆلا، چونكە ئەو فاكتەرێكی س������ەرەكییە لەژووری خۆگۆڕین 
و لەوەرزی یەكەمەوە زۆر ش������تی تازەی فێركردووین، بۆیە ئێمە 
حەز دەكەین بەردەوام بێت، بەڵام بڕیاری كۆتایی بۆخۆی 

دەگەڕێتەوە.
پیكی ئەوەش������ی ڕەتكردەوە كە ژیان������ی تایبەتی 
كاریگەری هەبێت لەس������ەر ئاس������تی یاریكردنی 
لەگەڵ بەرش������لۆنە، لەمباری������ەوە گوتی: من 
ه������ەوڵ دەدەم باش������ترین ئاس������ت پێش������كەش 
بكەم، من ل������ەوەرزی یەكەم هەموو توانای 
خۆم پێشكەش������كرد بۆ بەدەس������تهێنانی 
نازناوەكان، وابزانم ئاستم كاریگەری 
نابێ������ت بەژیان������ی تایبەت������ی 
لەلای  ئ������ەوەی  خۆمەوە، 
بۆ  هەوڵدانە  گرنگە  من 
نازناوەكان  بەدەستهێنانی 
و دەسكەوتەكان لەگەڵ 

یانەی بەرشلۆنە.

پیكی: هیچ ناكۆكیەك لەنێوان من 
و گواردیۆلادا نییە

یاریزانی ئەرژەنتینی ئیڤەر بانیگا یاریزانی هێلی ناوەراس������تی یانەی ڤالانس������یای ئیسپانی تووشی پێكانێكی سەخت 
هاتووە لە گۆزینگی قاچی راستەی و تا كۆتایی ئەم وەرزە لە یاریگاكان دوور دەكەوێتەوە، بانیگا لە دوای تەواو بوونی 
مەشقەكانی یانەكەی لە یەكێك لە وێستگەكانی وزەدا وەستا بوو بۆ ئەوەی بەنزین لە ئۆتۆمبیلەكەی بكات و لەبیری 

كردبوو كە )هاندەر برێك( رابكێشێت بۆیە ئۆتۆمبیلەكەی گەڕابۆوە و بەسەر قاچی كەوت.
ماڵپەڕی فەرمی یانەی ڤالانس������یا رایگەیاند كە بانیگای تەمەن 23 س������اڵ تووش������ی رووداوێكی ئۆتۆمبیل بووە لەو 
كاتەی دەزگاكانی راگەیاندنی ئیسپانیا دووپاتیان كردووە كە گۆزینگی قاچی راستەی شكاوە و تاكۆتایی ئەم وەرزە 

لە یاریگاكان دوور دەكەوێتەوە، بانیگا نەشتەرگەرێكی بۆ ئەنجامدراوە بۆ ئەوەی لەم پێكانە چارەسەر بكرێت.

ئیڤەر بانیگا تا كۆتایی وەرز یاری ناكات

ئەستێرەی بەناوبانگی ئیسپانی ڕائول گۆنزالیز یاریزانی یانەی شالكەی 
ئەڵمان������ی لەیاری یانەكەی بەرامبەر یانەی ڤۆلڤس������بۆرگ لەهەفتەی 
22ی خولی ئەڵمانیا كە بەئەنجامی )4-1( گۆڵ لەبەرژەوەندی ش������الكە 

كۆتایی هات گۆڵی یەكەمی تۆمار كرد، ئەم گۆڵە گۆڵێكی تایبەت بوو 
لەژیان������ی یاریزان ڕائول، چونكە گۆڵی ژمارە 400 بوو بۆ ڕائول لەمێژووی 

وەرزشیدا وەك یاریزانێكی پیشەگەر.
رائول لەدوای یارییەكە گوتی : لای من س������ەركەوتنی تیپەكەم لەدەسكەوتە 
كەس������ییەكان گرنگترە، بەڕاس������تی نەمدەزانی ئەوە گۆڵی ژمارە 400 بوو بۆ 

من.
گۆڵەكانی ڕائول بەم شێوەیە بووە، 323 گۆڵ لەگەڵ یانەی ڕیال مەدرید كە 
یەكەم یاری لەڕێكەوت������ی 1994/10/29 بوو، 44 گۆڵ لەگەڵ هەڵبژاردەی 
ئیس������پانیا، 33 گۆڵ لەگەڵ یانەی ش������الكە، ڕۆژنامەی ماركای ئیس������پانی 

ستایشی ئاستی یاریزان ڕائولی كرد بەگەیشتنی بۆ گۆڵی ژمارە 400.

رائول گۆنزالیز گەیشتە گۆڵی ژمارە 400

ئارسن ڤینگەر ڕاهێنەری یانەی ئەرسنالی ئینگلیزی دانی بەوە دانا كە 
یانەكەی لەم وەرزە ناتوانێ هیچ نازناوێك بەدەست بهێنێت و ئامانجی 

ئێستای یانەی ئەرسنال بەدەستهێنانی پلەی چوارەمە لەخولی ئینگلتەرا، 
ڤینگەر لەلێدوانێكیدا بۆ ڕۆژنامەی دەیلی مێل گوتی: بەدەستهێنانی 

كورسییەك لەخولی یانە پاڵەوانەكانی ئەوروپای وەرزی داهاتوو وەك 
بەدەستهێنانی نازناوێكە بۆ یانەی ئەرسنال، ئامانجی یەكەممان كۆتایی 

هێنانی ئەم وەرزەیە لەچوارگۆشەی زێڕینی خولی ئینگلتەرا، وابزانم 
بەدەستهێنانی پلەی چوارەم دەسكەوتێكی گرنگە بۆ بەشداریكردن 

لەچامپیۆنزلیگ، پێویستە تەنیا بیر لەو ئامانجە بكەینەوە و یاریزانەكان 
یەكگرتوو بن بۆ بەدیهێنانی.

ڤینگەر ئەوەشی ڕاگەیاند كە پێكانی یاریزانی ئەڵمانی پیر میرتساكەر 
پێكانێكی سەختە و تا كۆتایی ئەم وەرزە ناتوانێت یاری بكات، هەروەها 
ئەوەشی ڕوونكردەوە كە دۆڕاندنی ئەرسنال بەرامبەر میلان بەچوار گۆڵ 
هیچ پاساوێكی نییە و ئەم دۆڕاندنەش هۆكاری دەرچوونی ئەرسنال بوو 

لەقۆناغی 16ی جامی ئینگلتەرا لەبەرامبەر یانەی سەندەرلاند.

ڤینگەر:
پلەی چوارەم 

ئامانجی یانەی 
ئەرسنالە

وەر

لەكۆنگرەیەكی ڕۆژنامەنووسیدا یانەی هەولێر بەفەرمی یاریزانە 
نوییەكانی پێشكەش بەدەزگا ڕاگەیاندنەكان كرد

لەكۆنگرەیەك������ی  ڕاب������ردوو  هەفت������ەی 
ڕۆژنامەنووس������یدا یانەی هەولێر بەفەرمی 
ب������ەدەزگا  پێش������كەش  یاریزان������ی  ش������ەش 
ڕاگەیاندنەكانی كوردس������تان و عێراق كرد، 
ل������ەم كۆنگرە ڕۆژنامەنووس������یە ژمارەیەكی 
و  ڕاگەیاندن������ەكان  دەزگا  بەرچ������اوی 
جەماوەری وەرزشی یانەی هەولێر ئامادەی 
بوون، لەسەرەتای كۆنگرە ڕۆژنامەنووسیەكە 
د.عەبدوڵڵا مەجید سەرۆكی یانەی هەولێر 
باس������ی لەگرنگی مۆركردنی گرێبەس������ت 
لەگەڵ ئەم ش������ەش یاریزانە كرد و گوتی: 
هاتن������ی ئ������ەم یاریزانانە لەس������ەر داواكاری 
ڕاهێنەری یانەكەم������ان نەزار مەحروس بوو، 
بۆ ئەوەی خاڵە لاوازەكانی تیپەكە چارەسەر 
ب������كات و بتوانێت لەجامی یەكێتی ئاس������یا 

تیپێكی بەهێز دروست بكات.
یانەی  دواتر مەحمود عەزیز س������كرتێری 
هەولێ������ر ناوی یاریزانە نوییەكانی ئاش������كرا 
كرد لەگەڵ بڕی گرێبەس������تی یاریزانان، كە 

بەمشێوەیە خوارەوەیە.
1- نەدی������م س������ەباغ یاریزانی پێش������ووی 
یانەی جەیش و هەڵبژاردەی سوریا لەهێڵی 
ناوەڕاس������ت لەباڵی چەپ ی������اری دەكات، 
بڕی گرێبەستەكە )70( هەزار دۆلارە، ئەم 
یاریزان������ە لەخولی عێراق ژمارەی درێس������ی 

)12(یە.
2-  یاریزانی سوری عەبدولڕەزاق حوسێن 
یاریزانی پێشووی یانەی تەعاون-ی سعودی 
و یاریزان������ی هەڵبژاردەی س������وریا لەهێڵی 
بڕی گرێبەستەكە  دەكات،  یاری  ناوەڕاست 
)80( هەزار دۆلارە، ئەم یاریزانە 

ژمارەی درێسی لەگەڵ یانەی هەولێر )9(
یە.

3-  یاریزان������ی ئۆگەن������دی ئیڤان بۆكینیا 
لەڕیزی هەڵبژاردەی ئۆگەندە یاری كردووە و 
بەرگریە، بڕی گرێبەستەكە  یاریزانی هێڵی 
)70( هەزار دۆلارە، ئ������ەم یاریزانە ژمارەی 

درێسی لەگەڵ یانەی هەولێر )14(یە.
4- یاریزان������ی نێجیری ئیڤی ئۆبۆدی، ئەم 
یاریزانە لەخولی تایلاند یاری كردووە و پێشتر 
لەڕیزی یانەی تشرین-ی سوری یاریكردووە و 
یاریزانی هێڵی هێڕشبەرە، بڕی گرێبەستەكە 
)90( هەزار دۆلارە، ئ������ەم یاریزانە ژمارەی 

درێسی لەگەڵ یانەی هەولێر )33(یە.
5-  یاریزانی عێراق دانیشتووی سوریا كەنان 
نەعمە، ئەم یاریزانە لەڕیزی یانەی مەجد-ی 
س������وری یاریكردووە و بەشداری لەخولی یانە 
پاڵەوانەكان������ی عەرەب و یان������ە پاڵەوانەكانی 
ئاس������یا ك������ردووە و لەهێڵی ناوەڕاس������ت باڵی 
ڕاست یاری دەكات، گرێبەستی ئەم یاریزانە 
تەنیا بەمووچەی������ە مانگانە )1000( دۆلار 
وەردەگرێ������ت، ئەم یاریزانە ژمارەی درێس������ی 

لەگەڵ یانەی هەولێر )13(یە.
6-  یاریزانی شاری سلێمانی هەرێم بورهان، 
كە پێش������تر لەڕی������زی یانەی پێش������مەرگەی 
سلێمانی یاری كردووە و یاریزانی هەڵبژاردەی 
كوردستان بووە، ئەم یاریزانە لەهێڵی بەرگری 
یاری دەكات، بڕی گرێبەس������تی ئەم یاریزانە 
)25( ملیۆن دینارە، ئ������ەم یاریزانە ژمارەی 

درێسی لەگەڵ یانەی هەولێر )5(�ە.

هەفت������ەی ڕابردوو لەوڵاتی پۆڵندا كۆتایی بەخولی ڕاهێنەرانی یانە پلە 
نایابەكانی كوردستان هات، كە ماوەی 9 ڕۆژی خایاند، لەكۆتایی خولەكەدا 
)سەفین كانەبی( سەرۆكی یەكێتی ناوەندی تۆپی پێی كوردستان دیاریی 
یەكێتیەكەی پێشكەشی بەئامادەبووان كرد، دواتر بڕوانامەی باوەڕپێكراوی 
ئەوروپی بەسەر ڕاهێنەرە بەشداربووەكان دابەشكراو هەردوو یەكێتی تۆپی 

پێی كوردستان و یەكێتی تۆپی پێی پۆڵندا دیاریی خۆیان ئاڵوگۆڕكرد.
جێی باسە ماوەی 9 ڕۆژە 22 ڕاهێنەری هەرێمەكەمان لەلایەن یەكێتی 
ناوەن������دی تۆپی پێی كوردس������تانەوە خولێكی چڕوپڕ و ئاس������تبەرزیان بۆ 
كراوەتەوە و لەگەڵ ئەوەش������دا یاریگای نیشتمانی پۆڵندایان بەسەركردەوە و 

ئامادەی یارییەكی خولی ئەوروپا بوون.

خولی ڕاهێنەرانی كوردستان لەوڵاتی پۆڵندا كۆتایی هات

ئامار  و  مێژوو  بۆ  نێودەوڵەتی  پێی  تۆپی  یەكێتی 
بۆ  جیهان  یانەكانی  باشترین  لیستی   )IFFHS(
مانگی 2 ئاشكرا كرد، كە تیاییدا یانەی هەولێر هاتە 
پلەی )213( باشترین یانەكانی جیهان بەكۆكردنەوەی 

)85( خاڵ دوای ئەوەی لەمانگی ڕابردوو لەپلەی 
تاكە  هەولێر  یانەی  ڕیزبەندە  لەم  بوو،  )226(یەم 
یانەیە لەكوردستان و عێراق لەم لیستە بوونی هەیە 
و پێش چەندین یانەی بەناوبانگی ئەوروپا و ئاسیا 

یانەی  مانگەدا  ئەم  لەڕیزبەندی  كەوتووە،  عەرەب  و 
بەكۆكردنەوەی  كرد  لەپێشەنگ  پارێزگاری  بەرشلۆنە 
)359( خاڵ و یانەی ڕیال مەدرید لەپلەی دووەم دێت 
بەكۆكردنەوەی )302( خاڵ، ئەمەش ڕیزبەندی باشترین 

پێنج یانەی جیهانە.
1- بەرشلۆنە، 2- ڕیال مەدرید، 3- فیلزسارسفلید 
ئەرژەنتین، 4- مانچستەر یۆنایتد، 5- مانچستەر 

سیتی.

هەولێر لە لیستی باشترین یانەكانی جیهانە

هەفتەی ڕابردوو لەش������اری هەولێر كۆتای������ی بەپاڵەوانێتی زانكۆكانی 
كوردس������تان بۆ یارییەكان������ی تۆپی بالە-ی كچان و كوڕان و تێنس������ی 

سەرزەوی كوڕان و كچان و شەترەنج بۆ كچان و كوڕان هات.
 لەیاریگ������ەی كۆلێژی زانس������ت 
لەشاری هەولێر كۆتایی بەپاڵەوانێتی 
تێنس������ی س������ەرزەوی هات، كاتێك 
كچان������ی زانكۆی ده������ۆك توانیان 
نازن������اوی پاڵەوانێتیەك������ە بۆخۆیان 
بەئەنجامی  و  بك������ەن  مس������ۆگەر 
)2-س������فر ( گێ������م و لەكچان������ی 
ببەنەوە،  س������ەڵاحەدین  زانك������ۆی 
كچانی زانكۆی س������لێمانی پلەی 

سێیەمییان بەدەستهێنا.
لەپاڵەوانێتی ش������ەترەنج ئەنجامی 

كۆتایی ئەم پاڵەوانێتیە بەمشێوەیە بوو لەسەر ئاستی كوڕان
1- زانكۆی سەڵاحەدین، 2- زانكۆی دهۆك، 3- زانكۆی سلێمانی.

 لەی������اری كۆتای������ی تۆپی بالەی كچان لەهۆڵ������ی داخراوی كۆلێژی 
پەروەردەی وەرزش������ی زانكۆی س������ەڵاحەدین لەنێوان ه������ەردوو زانكۆی 
دهۆك و كۆیە بەڕێوەچوو، كە تیایدا زانكۆی دهۆك توانی بەئەنجامی 
زانكۆی  لەكچانی  گێم  )3-سفر( 

كۆیە بباتەوە.
هۆڵ  لەهەمان  تردا  لەیارییەكی 
ه������ەردوو زانكۆی س������ەڵاحەدین و 
س������لێمانی لەیاری كۆتایی تۆپی 
بالەی كوڕان بەیەك گەیشتن، كە 
تیایدا كوڕانی زانكۆی سەلاحەدین 
بەئەنجامی )3-سفر( گێم  توانیان 

لەزانكۆی سلێمانی ببەنەوە.
ئەم پاڵەوانێتیە ماوەی 5 ڕۆژی 
خایان������د ب������ە بەش������داریكردنی 9 
زانكۆی كوردستان هەریەكە لەزانكۆی سەڵاحەدین و زانكۆی هەولێری 

پزیشكی میوانداری یارییەكانی ئەم پاڵەوانێتیەیان دەكرد.

لەهەولێر كۆتایی بەپاڵەوانێتی زانكۆكانی كوردستان هات


